
Ассистент
Аннотация: Мақолада тадбиркорлик фаолиятида умумахлоқий меъёрлар,
тадбиркорнинг маданият фазилатлари ўрни ёритилган. Шунингдек, тадбиркор
маданиятини шаклланишидаги мавжуд муаммолар ва ечим учун тавсиялар берилган.
Калит сўз ва иборалар: тадбиркорлик, умумаҳлоқий меъёрлар, тадбиркорлик
маданияти, тадбиркорлик маданияти фазилатлари, иш жойини ташкиллаштириш
маданияти, шахслараро муносабатдаги маданият, тадбиркорлик маданиятини
шакллантириш
РОЛЬ ОБЩЕНРАВСТВЕННЫХ НОРМ В ДЕЯТЕЛЬНОСТИ
ПРЕДПРИНИМАТЕЛЬСТВА
Эргашева Фотима Ибрагимовна
Наманганский инженерно-технологический институт
Ассистент
Аннотация: В статье рассмотрено роль обще нравственных норм, значения
достоинства культуры предпринимателя в деятельности предпринимательства. Также,
проблемы в сформировании культуры предпринимателя и рекомендации их решений.
Ключевые слова и выражения: предпринимательство, обще нравственные нормы,
культура предпринимательства, достоинство культуры предпринимательства,
культура организации рабочего место, культура межличностных отношений,
сформирование культуры предпринимательства
THE ROLE OF GENERAL ETHICAL NORMS IN ACTIVITY OF
ENTREPRENEURSHIP
Ergasheva Fotima Ibragimovna
Namangan engineering –technological institute
Assistant
Abstract: The article considered the role of general ethical norms, the meaning of quality
culture of businessman in activity of entrepreneurship. There are also some problems in forming
culture of businessman and recommendations for their solutions.
The key words and expressions: entrepreneurship, ethics, the culture of entrepreneurship,
the quality of culture of entrepreneurship, culture of workplace organization, interpersonal culture,
the form of entrepreneurship culture
Мамлакатимизнинг барча соҳаларида амалга оширилаётган ислоҳотларнинг
асосий мақсади-кучли миллий иқтисодиётни яратиш ва шунга асосланган ҳолда
аҳоли фаровонлигини ошириб бориш ҳисобланади. Бунда замонавий бозор

механизмлари самарадорлигини таъминловчи муҳим омил кичик бизнес ва хусусий
тадбиркорликни ривожлантиришга алоҳида эътибор қаратилмоқда. Шу ўринда
тадбиркорлик фаолияти билан боғлиқ бўлган қонун ва бошқа меъёрий
ҳужжатларда уларнинг фаолиятларини ривожлантириш, рағбатлантириш ва ҳуқуқ
ҳамда,манфаатларини ҳимоя қилишни давлат томонидан кафолатланганлиги
алоҳида аҳамиятга эга бўлмоқда. Бу амалий ишларни давомийлигини
президентимизнинг
қуйидаги
фикрларида
ҳам
кўришимиз
мумкин:
“...тадбиркорлик фаолиятини қўллаб-қувватлаш бўйича ишлар жадал давом
эттирилади. Буюк аллома Нажмиддин Кубро ҳазратлари “Муваффақиятни – саъйҳаракатда, муваффақиятсизликни эса – лоқайдлик ва дангасаликда кўрдим”, деб
бежиз айтмаганлар. Ҳақиқатан ҳам, биз фақат фаол тадбиркорлик, тинимсиз меҳнат
ва интилиш орқали тараққиётга, фаровон ҳаётга эриша оламиз”1.
Мамлакатимиз иқтисодиётида тадбиркорлик улушини ошиб бориши- ички
бозорни сифатли ва рақобатбардош товарлар билан тўлдириш, замонавий
хизматлар кўрсатиш соҳасини кенгайтириш, рақобатбардош товарлар ҳисобига
экспорт ҳажмини ошириш, аҳоли ва корхоналар даромадларини кўпайтиришни
асосий омилларидан бири ҳисобланади.
Республикамиз иқтисодиётини барқарор ва доимий ривожланишини
таъминлаш, халқнинг ҳаёт даражаси ва фаровонлигини янада оширишда
тадбиркорлик имкониятларидан кенг фойдаланиш лозимлиги, энг муҳими ушбу
соҳа келажакда ҳам диққат-эътибор марказида бўлишини жамиятнинг барча
аъзоларига, энг аввало талаба ёшларнинг онгига чуқур сингдириш муҳим аҳамиятга
эга бўлмоқда. Юртбошимиз таъкидлаганларидек, “Мамлакатимиз аҳолисининг
қарийб ярмини ташкил этадиган ёшлар билан ишлаш масаласи, бундан буён ҳам
энг асосий вазифаларимиздан бири бўлиб қолади. Ёшларни тадбиркорликка кенг
жалб этиш, уларнинг бандлигини таъминлаш мақсадида “Ёшлар – келажагимиз”
жамғармаси фаолиятини янада кенгайтириш зарур”1.
Демак, ёшларга тадбиркорлик билим ва кўникмалари бериш, малакаларни
ривожлантириш педагоглар зиммасига шу муҳим, долзарб вазифани бажаришни
юклайди.
Шуни ҳам эътибордан четда қолдирмаслик керакки, тадбиркорлик фаолияти
тадбиркорликнинг нафақат ҳуқуқий ва ташкилий асосларига боғлиқ бўлиб
қолмасдан, балки, қўл остида хизмат қилувчи мутахассислар ва ишчилар,
ҳамкорлар, бизнесменлар доирасида умумахлоқий меъёрларга риоя қилиши билан
ҳам баҳоланади. Тадбиркорликнинг иш фаолиятида эришган ютуқларининг
ярмидан кўпроғи унинг одоби, маданияти, дунёқараши, ишбилармонлик ва
муомала қоидаларини билишига бевосита боғлиқдир2.
Тадбиркор маданияти деганда тадбиркор одоби ва иқтидори ўртасидаги
диалектик боғлиқлик тушунилади. Одоб тадбиркорни энг чиройли хулқ билан
қуроллантиради. Баъзи ҳакимлар одобни “энг маъсум ва кўркам феълга эга бўлиш”
десалар, баъзилари “нафсни барча қабиҳ одатлардан тозалаш” деб таъриф
беришади.[3]

Бугунги тадбиркорда қуйидаги фазилатлар шаклланиши лозимлиги керак деб
ўйлаймиз.
1-жадвал
Тадбиркор маданияти фазилатлари
№
Фазилатлар
№
Фазилатлар
1
Одоб
11
Истеъдод
2
Иймон
12
Меҳнатсевар
3
Эътиқод
13
Ташаббускор
4
Ҳалол
14
Новатор
5
Шарм
15
Меҳрибон
6
Ориятли
16
Мард, чидамли
7
Андиша
17
Инсонпарвар
8
Инсоф
18
Виждонли
9
Адолат
19
Самимийлик
10
Иқтидор
20
Шахслараро муносабат
маданият
21
Иш жараёнларини ташкиллаштириш маданияти
1
Фикр алмашиш маданияти
7
Ташкилотчилик
2
Тинглаш маданияти
8
Меҳнатга тўғри муносабатда
бўлиш
3
Бошқарув маданияти
9
Нотиқлик маданияти
4
Кун тартибини режалаштириш
10
Ташкилот қадриятларига
ва ташкил этиш маданияти
эътиборлилик
5
Қарор қабул қила олиш
11
Атроф-муҳитни муҳофаза
қилиш
6
Коммуникация маданияти
12
Қулай ижтимоий-руҳий
муҳитни ташкиллаштириш
Манба: муаллиф ишланмаси
Юқорида таъкидлаганимиздек, тадбиркор одоби иқтидор билан боғлиқ.
Иқтидор ўқувчи ёки талабанинг куч-қудрати ёки бирор муаммони ҳал қилишга
қодирлигини ифодаси.4 Ёки, иқтидор – деб инсоннинг ўз хатти-ҳаракатларига
нисбатан субъектив муносабатига айтилади. У шахснинг ўз хулқи эканлигига комил
ишончи қатъийлиги натижасида намоён бўлади. Бирор соҳа бўйича лаёқатини
онгли равишда сезган одам ўзидаги қобилиятни тўла намоён қилиш учун қатъий
кўрсатади. Иқтидорлилар куч-қувватини аямайди ва кутилган натижасига –
мақсадига етади, яъни ўзини бор бўйича кўрсата олади, ана шуни иқтидор деса
арзийди. Иқтидорли инсонлар ишда мардлик, чидамлик, ўз-ўзини бошқара олиш,
ташаббускорлик каби хислат ва фазилатларга эга бўлишади, ўз хатти ҳаракатларига
хамиша танқдий кўз билан қарайдилар, доимо олға интиладилар, эришган
самаралари билан ҳеч қачон чекланиб қолмайдилар. Улар ўз фаолияти билан ҳатто
баъзи бир камҳаракат катта истеъдод эгаларига қараганда ҳам жамиятга кўпроқ
фойда етказадилар5. Демак, иқтидор ҳам бўлажак тадбиркор ёшларни ижобий

фазилатларини шаклланишида аҳамият касб этади. Ушбу фазилатлар
тадбиркорларда тўғри шаклланиши мақсадга мувофиқдир. чунки, бугунги кун
талаба ёшлари олий даргоҳни битирар экан, улар дастлабки тадбиркорлик
фаолиятларини олиб бормоқдалар. Жумладан, талаба-ёшлар ўз кичик
корхоналарини,
якка
тадбиркорлик
фаолиятларини
ташкил
этиб,
ўз
даромадларини шакллантириб бормоқдалар. Бу жараёнда ёшлар тадбиркорлик
малакасини ривожлантириб боришида юқорида таъкидлаган фазилатларни
шакллантиришлари керак бўлади.
Талабалар тадбиркорлик қирраларини ўзлаштириб борар эканлар, энг аввало
ўз эҳтиёжларини қондириш, орзу-ҳавасларига етиш, келажакда юксалиб
боришларида ўзларини мустақил моддий таъминлаб боришларини мақсад қилиб
қўядилар. Шу ўринда талабаларга ўз мақсадларига эришишда жамият ва халқ
фаровонлиги учун хизмат қилишни асосий мақсадлари қаторига қўшишлари керак.
Уларнинг меҳнат маҳсулининг провард истеъмолчиси бу халқдир. Демак, халқ ва
жамиятни манфаатини кўзлаб иш олиб бориш виждонли, меҳнатсевар тадбиркорни
бош вазифаси бўлиши керак.
Тадқиқотларимизни
кўрсатишича,
тадбиркорлик
маданиятини
шакллантиришга зарурият туғдирувчи муаммолар мавжуд бўлиб, уларни қуйида
санаб ўтишимиз мумкин:
-тадбиркорлик фаолиятида ёмон хислатларни, нопокликни учраб туриши;
- нафсни ёмон одатларга ўрганиб бориши;
-тадбиркорга ишончни пасайиб бориши;
-ҳалоллик, тўғрилик ва ҳақиқатгўйликни йўқолиб бориши, адолатсизликни
учраб туриши;
-иқтидорни пасайиши;
-ўзаро муносабатларда этик нормаларни бузилиши;
-қониқарсиз руҳий муҳитни шаклланиб бориши;
-янги малака орттиришга интилишни сусайиб бориши, фақатгина мўмай пул
топиш ортидан қувишни сезиларни кўзга ташланиши;
-инновацион ғоялар, янгиликларни олиб киришга ташаббускорликни
етишмаслиги;
-ҳуқуқий-меъёрий ҳужжатлардаги нормативларга
риоя этмаслик
ҳолатларини кузатилиши;
-тадбиркор ўртасида ғирром рақобатга йўл қўйилишини мавжудлиги ва шу
кабилар.
Ушбу муаммолар тадбиркорлик малакасини эгаллашда эътибордан четда
қолдирмайдиган алоҳида масала эканлигини кўрсатмоқда. Ўз навбатида булар
салбий таъсир кўрсатувчи омиллар қаторига киради.
Бизнингча, тадбиркорлик маданиятини шаклланишида мавжуд муаммоларни
бартараф этиш учун қуйидагиларни амалга оширишни мувофиқ деб ўйлаймиз:
-ҳалол меҳнат билан бойлик орттиришни, бу бойлик халққа ва жамиятга
фойдали бўлиши кераклигини сингдириш;
-эътиқодли, фидойи, лафзли бўлишга ўргатиш ва уни шакллантириш;

-инсофли, диёнатли, адолат билан иш кўришга чорлаш;
-иқтидори ва қобилиятини доимо тинимсиз меҳнат орқали тарбиялаб
бориш;
-ташаббускорлик ва янгиликка интилувчанликни доимий тадбиркорлик
фаолиятида бўлишини ўргатиш;
-шахслараро муносабатда этик нормаларни билиши ва уларга риоя қилишни
сингдириш;
-тадбиркорлик фаолияти ижтимоий-руҳий муҳитни яхши даражада
ташкиллаштиришга ўргатиш;
-тинглаш, нотиқлик, фикрларни етказа олиш маданиятини иш ўйинларини
ташкиллаштириш орқали ўргатиб бориш;
-аниқ вазиятларни кўргазмали тарзда кўрсатиш;
-вазиятларни тўғри таҳлил қилган ҳолда мустақил қарор қабул қила олишни
шакллантириш;
-ривожланган мамлакатлар тажрибасидан тадбиркорлик маданиятидаги
алоҳида аҳамиятли томонларни таҳлил қилиш ва муносиб томонлардан самарали
фойдаланишни ўргатиш;
-ижобий натижаларни ўринли мотивлаштириш кўникма ва малакасини
шакллантириш.
Юқоридаги тавсияларимиз ўзининг ижобий натижаларини беради деб
ўйлаймиз.

